
Tetum - Agape   Hakerek Moon   - God's Love Letter Scriptures

Yohanis 15:9 Ha'u kadomi emi, hanesan Ama nadomi Ha'u. Emi musti kre'is 
bei-beik baa Ha'u, nebee emi bele simu hola Ha'ukaan dadomin.

Yesaya 43:1,2 - Efesus 2:10 Na'i Maromak foo moris baa ita, tan ita talin 
malu ti'an ho Yesus Kristus. Nia nalo nunia, tan nase'i ita nebee ita halo 
lia di'ak hotu-hotu mak Nia nakotu kedan hori uluk bodik ita.

Yeremia 1:5 - Galatia 1:15/16 Masik nunia moos, Na'i Maromak nakotu ti'an 
atu natudu Oan baa ha'u. Ha'ukaan ina sei la nahoris ha'u dauk, Na'i 
Maromak boi kedan ha'u ti'an, tan Nia beer natudu laran di'ak baa ha'u. 
Hotu Nia solok ha'u baa kanorin ema mak lahoos Yahudi. Baa oras Nia 
solok ha'u, ha'u la kbaa kusu lia tate'an nosi ema seluk.

Yohanis 15:16 Emi la boi Ha'u. Mais Ha'u mak boi emi no foti emi atu moris 
halo lia di'ak. Dadi, emi musti halo lia di'ak bei-beik, hanesan ai huun 
nafua di'ak bei-beik. Kalo emi halo nunia, emi husu saa baa Ha'ukaan 
Ama, nanis Nia nalo bodik emi.

3 Yohanis 1:2 Ha'u kaloon nebee Na'i Maromak daka o, nebee o bele moris 
manek no dame. Nebee o isin di'ak, no neon moos di'ak.

Yesaya 43:4 - 1 Petrus 2:9,10 Mais emi oin seluk hosi sia. Na'i Maromak 
du'uk boi nola emi dadi baa Niakaan renu. Nia boi nola emi atu dadi ema 
hunun ida mak moris moos no serwisu hanesan na'ilulik mak naliku na'i. 
Nia nalo emi nunia, nebee emi katak lema rai hosi lia di'ak mak Nia nalo 
ti'an bodik emi. Nia bolu emi atu la'o hela lia aat, nebee moris tuir lia 
di'ak, hanesan emi sai hela makukun, atu moris iha Niakaan kroman 
kabaas. 10 Uluk, emi hanesan ema uma ida mak folin lalek. Mais oras 
ne'e emi tama dadi ti'an baa Na'i Maromak eman uma laran. Uluk, emi la 
ho'uk simu Niakaan dodan. Mais oras ne'e, emi simu hola ti'an.

Yeremia 31:3 - Efesus 1:4 Na'i Maromak sei la nase'i raiklaran dauk, Nia 
nadomi ita no boi kedan ita dadi baa Kristus eman mak moris moos iha 
Niakaan oin.

2 Timotius 1:9 Na'i Maromak sori nola ita nosi itakaan salan, no boi nola ita
dadi Niakaan ema moon. Masik ita la halo sa-saa moos, ita bele simu 
Niakaan dadi'ak nia. Na'i Maromak sei la nase'i raiklaran dauk, Nia 
nakotu ti'an atu solok Yesus Kristus mai, nebee natudu laran di'ak nodi 
sori ita.

Yohanis 3:16 Na'i Maromak nadomi ema raiklaran, to'o Nia solok Oan Mane 
mesak mai raiklaran ne'e. Hodi nunia, ema hotu-hotu mak fiar baa Oan, 
la kona kastikar mak sasa fa'e sia nosi Na'i Maromak ona, mais sia 



netan moris nima-nimak no Nia.
Hosea 11:8; Yesaya 49:15,16; & Yesaya 41:13,14 
Lukas 12:32 Hotu Yesus natutan tenik na'ak, “Emi hanesan bibi malae 

klibur ki'ik ida mak biit lalek. Mais keta hata'uk, tan emikaan Ama iha 
lale'an, Na'i Boot. Saa mak Niakaan, Nia nakara foo baa oan sia.

Mateus 28:20 Hotu hanorin nebee sia nalo tuir ukun hotu-hotu mak Ha'u 
katak ti'an baa emi. Hanoin di'a-di'ak! Ha'u kafati ko emi to'o rai falu 
fila.”

Yohanis 14:1 Hotu, Yesus dale tu'an tenik na'ak, “Keta hanoin wa'in. Emi 
fiar baa Na'i Maromak ti'an, dadi emi moos musti fiar baa Ha'u.

Kananuk Sia 23:1 - Yohanis 10:11 Ha'u, makbalin di'ak mak daka di'a-di'ak 
Ha'ukaan bibi malae sia. Ha'u kodi liman rua latan Ha'ukaan moris to'o 
mate, nebee Ha'ukaan bibi malae sia bele netan moris.

Kananuk Sia 23:2 - Lia Raiklaran Falu Fila 7:17 Bibi Malae Oan mak kre'is 
habesi aan fatin nia, atu dadi siakaan makbalin. Nia atu nala'o nodi sia, 
baa nemu iha wee matan mak nalo ema moris nohuun. Na'i Maromak 
moos atu kasu mohu siakaan susar, nebee sia la tanis ona.

Kananuk Sia 23:3,4 - Lukas 1:78/79 Na'i Maromak neon monu baa ita, to'o 
Nia foo leet foun baa ita, nu'u loro foun nasai kroman foun. Bodik ita mak
moris iha makukun laran, no ita mak hata'uk mate, kroman mai ti'an atu 
nala'o ita baa dalan dame.”

Kananuk Sia 23:5,6 - 2 Korintus 1:10 Nia mak sori ami nosi lia aat sia baa 
oras ami kre'is mate. Ami haloon baa Nia ha'ak, Nia moos nakara sori 
emi nunia.

Filipi 4:7 Kalo emi halo nunia, Na'i Maromak nalo emi neon noku. Tebes! 
Ema raiklaran la natene lia neon noku mak ita hetan hosi Na'i Maromak 
nia. Mais tan emi fiar baa Yesus Kristus, Na'i Maromak daka emikaan 
neon no laran.

Lia Fuan Tate'an 3:24 & Kananuk Sia 4:8 - Yohanis 14:27 Kalo Ha'u kbaa 
ti'an, Ha'u kfoo baa emi moris manek no dame. Moris oin nunia la mai 
nosi raiklaran, mais mai nosi Ha'u du'uk. Dadi, keta haneo wa'in no 
hata'uk.

Kananuk Sia 33:18 - 1 Petrus 3:12 Itakaan Na'in tau matan baa ema mak 
moris loos. Nia moos rona siakaan hamulak. Mais Nia se'i kotuk baa ema
mak moris aat.”

Roma 5:2 Nia nalo nunia, nebee ita bele simu Na'i Maromak laran di'ak, 
surak ita fiar baa Nia. Hodi nunia, itakaan fiar hetak biit. Ita moos neon 
boot, tan ita hatene ha'ak, ita bele horan Na'i Maromak Niakaan kabaas.

Yesaya 55:12 - Lukas 19:40 Mais Yesus nataa na'ak, “Hoi! Ha'u katak 
kedan! Kalo ema ne'e sia taka ibun, fatuk sia mak tonu-naboot 



Maromak!”
Yohanis 16:22 Emi moos nunia. Oras ne'e, emi tanis hodi neon susar. Mais 

la kleur, Ha'u kmai karee kikar emi, foin emi neon boot lo-loos. La noo 
ema ida kois mak bele nadau nola neon boot nia nosi emi.

Lukas 12:9 Mais kalo ema dale iha ema raiklaran oin na'ak, ‘Ha'u la katene 
Yesus,’ Ha'u moos dale iha makbukar lale'an sia oin ka'ak, ‘Ha'u la 
katene ema nia.’

Mateus 10:30 Emikaan Ama iha lale'an moos lituk emi to'o lia mak ki'ik oan 
basuk sia. Emikaan fuuk lahon iha ulun moos, Nia sura nola ti'an.

Yesaya 54:10 - Mateus 24:35 Masik lale'an no raiklaran lakon mohu moos, 
Ha'ukaan Manfatin ne'e nafati nohuun.”

Mateus 11:28-30 Emi hotu-hotu mak kole, mai tuir Ha'u! Emi hotu-hotu mak 
hatiu todan, mai baa Ha'u! 29 Simu Ha'ukaan hanorin no la'o hamutuk ho 
Ha'u, nebee ita rua ahan karau baka matan rua mak dada bele-bele ai 
suak ida. Hodi nunia, emi bele dadi biit hikar. Tan Ha'u laran di'ak. Ha'u 
neon kraik. 30 Ha'ukaan hanorin, la susar. Ha'ukaan harukan, la todan.”

Salomo 2:10 & Hosea 2:14,19,20 
2 Korintus 11:2 Ha'u ne'e, nu'u emikaan ama. Emi, nu'u ha'ukaan oan feto 

mak sasudin ti'an. Emikaan sasudin nia, ne'e mak Kristus. Ha'u kakara 
daka emi di'a-di'ak, nebee baa oras emi hola emikaan sasudin, emi sei 
moos. Tan lia nia, kalo ema nia sia mai seten emi atu nahaat emikaan 
fiar, nanis ha'u krakat. Mais krakat nia tuir Na'i Maromak beer.

Ema Isra'el Sai Nosi Mesir 3:14 - Ibrani 13:8 Yesus Kristus la filas aan 
kedan. Nia nafati hori uluk, oras ne'e, to'o nima-nimak. 

Hosea 13:4 - Kristus Klosan Lian 4:12 Iha raiklaran tomak, la noo dalan 
seluk mak bele sori ita nosi sala. Dalan mesak dei! Ne'e, mak Yesus. 
Kalo lahoos Nia, la noo seluk mak bele sori ita.”

Yohanis 15:14 Kalo emi halo tuir bei-beik Ha'ukaan ukun, emi dadi baa 
Ha'ukaan belun.

Yohanis 14:6 Yesus katak na'ak, “Ha'u ne'e, dalan baa Na'i Maromak. Ha'u 
ne'e, mak kaer hanorin loos. Ha'u ne'e, mak foo moris loos baa ema. La 
noo dalan seluk mak nodi ema baa Ama, Ha'u kmesan dei.

Lia Raiklaran Falu Fila 3:20 Rona di'a-di'ak! Ha'u kariik ti'an iha odamatan 
oin. Ha'u kbolu atu tama. Kalo ema ida rona Ha'ukaan lian, hotu loke 
odamatan, Ha'u ktama baa kaa kamutuk ko nia.

